
Numri i lëndës: 2023:193055 

Datë: 14.02.2024 

Numri i dokumentit:     05329318 

                                                                                                                               Ca.nr.992/24 

GJYKATA E APELIT E KOSOVËS NË PRISHTINË, në kolegjin e përbërë nga 

gjyqtarët Enes Mehmeti, kryetar i kolegjit, Liridon Maloku dhe Naim Meholli , anëtar të kolegjit, 

në çështjen juridike kontestimore të propozuesit të masës së sigurisë SH.M., nga Gllogoci, të 

cilin e përfaqëson sipas autorizimit H.H., avokat në Gllogoc, kundër kundërshtarit të parë të 

sigurimit Komuna e Gllogocit me adresë në Rr. ”Fehmi dhe Xhevë Lladrovci, dhe kundërshtarit 

të dytë të sigurimit A.A., me vendbanim në Rr. “B...L...”në Gllogoci, sipas propozimit të 

propozuesit për caktimin e masës së sigurisë, duke vendosur sipas ankesës së propozuesit e 

ushtruar kundër Aktvendimit të Gjykatës Themelore në Prishtinë-Dega Gllogoc, Departamenti i 

Përgjithshëm, C.nr.325/23, i datës 27.12.2023 , në seancën e kolegjit të mbajtur me datë 

07.02.2024, ka marr këtë: 

 

A K T V E N D I M 

 

REFUZOHET e pathemeltë ankesa e propozuesit SH.M., nga Gllogoci, ndërsa 

Aktvendimi i Gjykatës Themelore në Prishtinë-Dega Gllogoc C.nr.325/23, i datës 

27.12.2023,VËRTETOHET. 

 

A r s y e t i m i 

 

Gjykata e shkallës së parë, me Aktvendimin e ankimuar ka vendosur si vijon: 

I. REFUZOHET propozimi i propozuesit SH.M., nga Gllogoci, për caktimin e masës së sigurimit, me të cilin ka 

kërkuar ndalimin e kundërshtarit të parë të sigurimit-Komuna e Gllogocit me adresë në Rr.”Fehmi dhe Xhevë 

Lladrovci, dhe kundërshtarit të dytë të sigurimit A.A., me vendbanim në Rr. “B...L...” , Gllogoc, që të ju ndalohet 

përdorimi i kanalizimit të paditësit i përcaktuar si në ekspertizën gjeodezike derisa çështja të gjykohet në mënyrë 

meritore. 

II.Procedura në këtë çështje juridike-kontestimore do të vazhdoj sipas rregullave të     procedurës kontestimore dhe 

sipas planit të punës së gjykatës. 

 

Kundër këtij Aktvendimi, brenda afatit ligjor, ka paraqitur ankesë paditësi duke e atakuar 

Aktvendimin për shkak të shkeljeve të dispozitave të procedurës kontestimore, konstatimit të 

gabuar dhe jo të plotë të gjendjes faktike si dhe zbatimit të gabuar të së drejtës materiale, me 

propozim që ankesa të aprovohet ndërsa Aktvendimi i atakuar të prishet dhe çështja të kthehet 

në rishqyrtim apo Aktvendimin e atakuar ta ndryshoj dhe të aprovojë si të bazuar masën e 

sigurimit të propozuesit. 

 

Gjykata e Apelit, pas vlerësimit te pretendimeve ankimore lidhur me aktvendimin e 

atakuar, në mbështetje te dispozitës se nenit 194, 208 dhe 209  te Ligjit te Procedurës 

Kontestimore (LPK), ka gjetur se: 

Ankesa është e pabazuar. 

Nga shkresat e çështjes rezulton se paditësi kundër të paditurëve ka parashtruar padi për 

shkak të pasurimit të pabazë. Së bashku me padinë ka ushtruar edhe propozimin për caktimin e 

masës së sigurimit të kërkesëpadisë. 

Paditësi pretendimet si në propozim i bazon në rrethanat se të paditurit pa pëlqimin e 

paditësit janë kyqur në kanalizimin të cilën e ka investuar paditësi e i cili gjendet në rrugën 

private, ndaj dhe për ketë i ka propozuar gjykatës që me qëllim të evitimit të dëmeve të mëtejme 

tua ndaloj të paditurëve përdorimin e kanalizimit të përcaktuar sipas mendimit të ekspertit të 

gjeodezisë. 

 Gjykata e shkallës së parë me Aktvendimin e atakuar ka refuzuar propozimin e paditësit 

për vendosjen e masës së sigurimit, si të pabazuar me arsyetimin se propozuesi i sigurimit ka 

dështuar të bëjë të besueshme kërkesën për caktimin e masës së sigurisë duke mos plotësuar 

kushtet ligjore nga neni 297 parg.1 pika (a) dhe (b) e LPK-së. 

Gjykata e Apelit duke e vlerësuar mënyrën e vendosjes në këtë çështje juridike 

kontestuese nga ana e gjykatës së shkallës së parë, gjen se një përfundim i tillë është i drejtë dhe 

i ligjshëm dhe se Aktvendimi i goditur nuk është  përfshirë në shkelje të dispozitave të procedurës 

kontestimore nga 182 paragrafi 2, pika b), g), j), k) dhe m) e LPK-së dhe e dispozitave të ligjit 

material, për të cilat kjo gjykatë kujdeset zyrtarisht dhe se gjendja e faktike e çështjes është 

konstatuar drejtë dhe plotësisht. 

Gjykata e Apelit duke vlerësuar ligjshmërinë e aktvendimit të atakuar ka gjetur se 

qëndrimi juridik i gjykatës së shkallës së parë në tërësi është i  drejtë dhe të ligjshëm qëndrimin 

juridik të gjykatës së shkallës së parë përkitazi me  refuzimin e propozimit të propozuesit, duke 

qenë se paditësi nuk ka arritur të plotësoj kërkesat ligjore për caktimin e masës së sigurimit të 

kërkesëpadisë sipas nenit 297 par.3 i LPK-së, duke mos respektuar detyrimin e caktuar nga 

gjykata për deponimin e garancionit, ndaj dhe gjykata e shkallës së dytë me zbatim të  dispozitave 

nga neni   194,  208 lidhur me nenin 209   paragrafi 1 pika (b)  e LPK-së,  ka. vendos si ne 

dispozitiv te këtij Aktvendimi. 

GJYKATA E APELIT E KOSOVËS NË PRISHTINË 

Ca.nr. 992/24 me datë 07.02.2024 

                        Kryetari i kolegjit-gjyqtari, 

                               Enes Mehmeti, 


